
Annotatsiya: Maqola qurilish konstruksiyalarini yong’indan ximoyalash 

usullarining samaradorligi ximoya qoplamalarining qavariqlanish koiffisenti 

yonuvchanlik darajasi guruhlarini aniqlash usuli, tutun hosil qilish koiffisentini 

aniqlash, adgeziya va kataksimon kesim hosil qilish, lak-bo’yoq materialning qurib 

qolish vaqti va darajasi mustahkamlik darajasi, barqarorligi, eksplutatsiya muddati 

hamda statik ta’sir ko’rsatishga bardoshliligini aniqlash usullari tahlili asosida 

samarador usulni tanlash metodikasi keltirilgan. 

Kalit so’zlar: qoplama qavariqlanishi koiffisenti, yonuvchanlik darajasi, tutun 

hosil qilish koiffisenti, adgeziya, mustahkamlik darajasi, eksplutatsiya muddati, statik 

ta’sirga bardoshlilik 

 

Methods and efficiency of fire protection of structures (for the 
example of wooden structures) 

 

Abdilbase Suvonkulovich Ubaydullayev 

Jizzakh Polytechnic Institute 

 
Abstract: The article describes the effectiveness of methods of fire protection of 

construction structures, the method of determining the flammability level groups, the 

coefficient of convexity of protective coatings, the determination of the coefficient of 

smoke generation, the formation of adhesion and cross-section, the drying time and 

level of the lacquer-paint material, the level of strength, stability, service life and the 

method of choosing an effective method based on the analysis of methods for 

determining tolerance to static impact is presented. 

Metodning mohiyati sinalayotgan qoplamani yog’och namunasi yuzasiga surtib 

namunaga ishlovberib, uni olov bilan sinab, yog’och namunasi qancha miqdorda o’z 

massasini yo’qotganligini aniqlash. 

Sinovni o’tkazish jarayonida gaz gorelkasining alangasi bilan ikki daqiqa 

mobaynida namunaga ta’sir ko’rsatish va uni keramik qutida xonadagi haroratgacha 

sovutish bilan bog’liq. Gazni sarf qilish shunga bog’liqki, termobug’ tomonidan qayd 

etiladigan harorat sinovdan 5 daqiqa avval (200±5)°Cga teng bo’lishi kerak. Quyidagi 

tengsizliklar olingan namunalar uchun qo’llanilgan. 

[Rsr - Ri] ≤ 3 shunda Rsr ≤ 9; (1) 

[Rsr - Pi] < 5 shunda 9 < Rsr< 25, (2) 

bu yerda: Rsr - sinalgan namunalarning massasini yo’qotilishining o’rta arifmetik 

miqdori foizlarda, foizli Pi- sinovdan o’tkazilgan namunalar ichidagi yagona 

namunaning massasini yo’qotilishiga oid miqdori, shundan keyin yangi namunalar 

yondirilib, qayta ularning o’rta arifmetik miqdori aniqlangan. Sinovlarning natijalari 

bo’yicha tarkibni yoki moddani yong’indan himoyalash qoplamasining samaradorligi 

quyidagi jadval bo’yicha baholangan:  

1-jadval  

Sinov natijalari bo’yicha namuna(qoplama)ning yong’indan himoyalashning guruhiy 

samaradorligini ko’rsatish  
Massaning yo’qotilishi, foiz (%) Yong’indan himoyalashning guruhiy samaradorligi 

9 dan oshmagan I 

9dan ortiq, ammo 25dan kam II 

25 dan ortiq Yog’ochni olovdan himoyasini ta’minlashga ega emas 

Yong’indan himoyalovchi qoplamaning qavariqlanish koeffitsientini tekshirish 

metodi. Qavariqlanish koeffitsienti 100x100mm o’lchamdagi metalldan ishlangan 

plastinaga qalinligi 1mm ga teng qoplamani surtib, unga termik ta’sir qilib, 

qoplamaning qavariqlanish darajasi aniqlanadi. Qavariqlanish jarayoni termoshkafda 

o’tkaziladi va namuna shkafda 5 daqiqa mobaynida unga nisbatan 600°C harorat 

ta’sir qiladi. Qavariqlanish koeffitsienti Kq qoplamaning qavariq bo’lgan qalinlik 

miqdorini h ni dastlabki sinovdan oldin bo’lgan qalinlik miqdoriga h0 bo’lish asosida 

tegishli nisbat aniqlanadi va u aynan qavariqlanish koeffitsientini ifoda qiladi, 

quyidagicha ifodalanadi:  

Kq = h /h0 (3) 

Qavariqlanish koeffitsienti qiymati kamida uchta sinovlar o’tkazilishi asosida 

ularning o’rta arifmetik ko’rsatkichini aniqlash orqali amalga oshiriladi. 

Materiallarning yonuvchanlik darajasinieksperimental yo’l bilan aniqlash 

metodi. Yonuvchanlikni eksperimental yo’l bilaaniqlash metodining mohiyati 

shundan iboratki, yonishga qulay harorat sharoitlarini yaratib berilishi orqali, aynan 

shu sharoitlarda tadqiq etilayotgan tegishli narsa va materiallar o’zini qanday tutishi 

baholanadi.  

Materialni yonmas guruhga mansubligi quyidagi sharoitlarga rioya qilinishi 

orqali belgilanadi:  

- harorat (harorat)ning pechda, namunaning yuzasida va uning ichida bo’lgan 

o’rta arifmetik o’zgarishi 50°Cdan oshmagan bo’lsa;  

- beshta namuna uchun ularning sinov paytida massasini yo’qotilishining o’rta 

arifmetik ko’rsatkichi sinovdan avvalgi massasidan kichrayganlik jihatidan o’rtacha 

50% dan oshmaganligi aniqlansa;  

- beshta namunaning barqaror yonishini o’rta arifmetik miqdori 10 soniyadan 

oshmagan bo’lsa.  

Agar beshta namunaning barqaror yonishining o’rta arifmetik miqdori 10 

soniyadan kam bo’lsa u holda sinov natijalari bo’yicha barqaror yonishning o’rta 

arifmetik miqdori nolga teng qilib olinadi.  

Qiyin yonuvchan va yonadigan qattiq modda va materiallarning guruhiy 

mansubligini eksperimental yo’l bilan aniqlash metodi. Mazkur metod o’zining 

tarkibida 3% massasasida organik moddalar bor bo’lgan nometal materiallarning 

yonish darajasini baholashda qo’llaniladi. Agar materiallarning bir tarafi yong’indan 

himoyalovchi yoki yonmas qoplamaga ega bo’lsa, bunday materiallarning sinovida 

ushbu metod qo’llanilmaydi. Qurilish materiallari uchun guruhiy yonuvchanlik 

darajasini va uni qaysi bir guruhga mansubligi to’g’risidagi xulosa sinovlarning 

natijalari asosida beriladi. 

Haroratning maksimal tarzda o’sib borishining miqdori ∆tmax va massaning 

yo’qotilishi ∆m bo’yicha materiallar quyidagicha tasniflanadi:  

Qiyin yonadigan materiallar - ∆tmax <60°Cva∆m< 60%;  

Yonuvchan materiallar - ∆tmax ≥60°C yoki ∆m≥60%. 

Yonuvchan materiallar vaqtga qarab (τ ) yonish haroratiga etganligi tmax 

jihatidan: qiyin alanga oladigan - τ> 4 daq; o’rta darajada alanga oladigan - 0,5≤ τ ≤4 

daq; engil darajada alanga oladigan - τ< 0,5 daq. materiallarga taqsimlanadilar. 

Yonmas qoplamalar bilan shimdirilgan yoki namunalarga yong’indan himoyalovchi 

qoplamalarga ega materiallarni tasniflashda faqatgina ∆tmax ko’rsatkichidan 

foydalaniladi.  

Qattiq modda va materiallarning tutun hosil qilish koeffitsientini eksperimental 

yo’l bilan aniqlash metodi. Tutun hosil qilish koeffitsienti - maxsus sharoitlarda 

qattiq modda(material)ning ma’lum miqdorining alangali yonishida yoki termik 

oksidlanish destruktsiyasini namoyon qiluvchi ko’rsatkich bo’lib, buning natijasida 

yuzaga keluvchi tutunning optik zichligini ta’riflaydi. Ushbu metodning mohiyati 

tegishli hajmda taqsimlangan sinalayotgan modda yoki materialning ma’lum 

miqdorini alanga olishida yoki destruktsiyasi asosida tutun hosil qilishkoeffitsientini 

tutunning optik zichligini aniqlashdan iborat bo’ladi. Tutun hosil qilish 

koeffitsientining qiymatini materiallarni tutab yonish qobiliyatiga qarab ularni 

tasniflashda qo’llash taqozo etiladi. Bu borada uchta guruh materiallar farqlanadi:  

- kichik darajadatutun hosil qilish qobiliyati - tutab yonish koeffitsienti 50 

m2∙kg-1 gacha;  

- o’rtacha darajada tutun hosil qilish qobiliyati -tutab yonish koeffitsienti 50 dan 

500 m2∙kg-1 gacha;  

- yuqori darajada tutun hosil qilish qobiliyati -tutab yonish koeffitsienti 500 

m2∙kg-1dan ortiq.  

Adgeziyani aniqlash metodlari. Kataksimon kesmalarni hosil qilish metodi. 

Metodning mohiyati tayyor lak-buyoq qoplama ustiga kataksimon kesmalarni 

uyushtirib va qoplamaning to’rt ballik tizimi bo’yicha uning holatini ko’z bilan qarab, 

uning holatiga baho berishdan iborat.  

Adgeziyani qatlamlab ko’chirish asosida uni aniqlash metodi. Qatlamlab 

ko’chirish metodi qayishqoq ustki asosni shisha tolasidan va qog’oz yuzaligidan 

ko’chirib olishda buning uchun qanday kuch bilan mazkur maqsadga etishish darajasi 

o’lchanadi. O’zgacha aytganda qatlamni ko’chirishda ishlatiladigan kuchning 

miqdori o’lchanadi. 

Lok-buyoq materialning qurib qolish vaqti va darajasini aniqlash metodikasi. 
Sinov lak-bo’yoq materialining qurib qolish vaqtini aniqlab, talab etiladigan qurib 

qolish darajasigacha qancha darajada etganligi bilan bog’liqdir. 

Yong’indan himoyalovchi qoplamalarni berilgan zarbaga nisbatan 

mustahkamlik darajasini aniqlash metodi. Ma’lum vaznga egabo’lgan og’ir jism 

maksimal balandlikdan pastga qarab tashlanadi va uning erga borib tushishi 

(zarbaberilishi)da sinovdan o’tayotgan va plastinaga surtilgan qoplama yuzasida 

ko’zga ko’rinadigan mexanik shikastlarga ega emasligiga ishonch hosil qilinadi. 

Balandlikdan tashlanayotgan jism ma’lum massaga ega bo’lishi kerak va u yuza bilan 

to’qnash kelganida undagi qoplamaning naqadar shikastlanganligi yoki 

shikastlanmaganligi aniqlanadi.  

Qoplamalarning mustahkamlik darajasini zarba asosida sinashda quyidagi 

o’lchov asboblari qo’llanildi: U-1A tipidagi uskuna; sovuq po’latdan tashkil topgan 

plastinkalar markasi 08 kp GOST 9045-80 bo’yicha tayyorlangan, qalinligi 0,8-1,0 

mm, o’lchami 50x100 mm; MR-25 rusumli mikrometr, GOST 4381-80 bo’yicha 

qoplamaning qalinligini o’lchash uchun va 4 marotaba kattalashtiruvchi GOST 7594-

75 bilan belgilangan lupa.  

O’zgaruvchan haroratlarning ta’siriga nisbatan barqarorlikni aniqlash 

metodikasi. Ushbu metod metallar yuzasiga surtilgan lok-bo’yok materiallar uchun 

qo’llaniladi. Metodning mazmuni lok-bo’yoq qatlamiga navbatma-navbat yuqori 

darajali va past darajali haroratlarning ta’sir ko’rsatilishi natijasida qoplamaning 

dekorativ va himoyalovchi xususiyatlarini naqadar o’zgarganligini kontroldagi 

namuna bilan solishtirish asosida amalga oshiriladi .  

Yong’indan himoya qiluvchi qoplamaning ekspluatatsiya muddatini aniqlash 

metodikasi (poydevor yuzaligi yog’och va metall). Qoplamani sun’iy qarishi bilan 

bog’liq sinovning o’tganligi shu bilan ta’riflanadiki, agarda sinov bosqichlari 

jarayonida qoplama qatlam yuzasi buzilmagan, qatlamlari ajrab chiqmagan va darz 

ketmagan bo’lsa, u holda qatlam sinovdan o’tgan deb hisoblanadi. Namunalar 

o’zining yong’indan himoyalash xususiyatlari bo’yicha qo’yilgan talablarga javob 

berishi aniqlanadi. 

Suyuqliklarning statik ta’sir ko’rsatishiga bardoshligini sinash metodi. 

Metodning mazmunishundan iboratki, lok-bo’yoq katlamni belgilangan muddat 

ichida suvga tushirib, ma’lum muddat o’tgandan keyin undagi tashqi ko’rinishini va 

qatlamning korroziyaga oid xususiyatlarini aniqlash bilan bog’liq bo’ladi.  

Xulosa. Yuqorida keltirilgan bosqichma-bosqich amalga oshirilishi shart bo’lgan 

usullar tahlili asosida qurilish konstrusiyalarini yong’indan ximoyalash usullarining 

samaradorligi aniqlanadi va bu taxlil asosida harbir turdagi qurilish materiallariga 

olovbardosh qoplamalar davlat standarti bo’yicha tanlanadi.  

